Aðalfundur Félags stuðningsfulltrúa í Reykjavík

Aðalfundur Félags stuðningsfulltrúa í Reykjavík var haldinn þann 15.04. 2008 í Vogaskóla  kl.15:30 og mættu 28 stuðningsfulltrúar.

Ingunn H.Guðjónsdóttir setti fundinn og tilnefndi Sigríði Sigurbjartsdóttur fundarstjóra og Guðríði Erlingsdóttur ritara, var það samþykkt.

Dagskrá fundarins:

1. Skýrsla starfshópsins.

2. Kosning stjórnar.

3. Önnur mál. 

Kaffi og meðlæti

Ingunn flutti skýrslu starfshóps um starfsemi félagsins á árinu.

Fræðslufundur  var haldinn í október sl. með vinnu í spjallhópum og erindi Þórkötlu Þórisdóttur félagsráðgjafa og kennara við Borgarholtsskóla.

Kynning á félaginu, Ingunn fór í Borgarholtsskóla og sagði stuðningsfulltrúum í námi þar frá félaginu og spjallaði einnig við Sigrúnu Sigurðardóttur kennslustjóra yfir námsbraut stuðningsfulltrúa.

Ingunn er búin að leggja drög að því að fá Kristján Ara Arason kennslufræðing og blaðamann sem fyrirlesara á næsta fræðslufund sem verður í haust.

Auk þessa voru Ingunn og Ólína að vinna að launamálum stuðningsfulltrúa með starfsnám.

Ólína sagði frá stöðu í launamálunum.

Má segja að þetta sé erfið þrautaganga sem ekki sér fyrir endann á og engum launum hefur skilað enn. Fyrsti hópur stuðningsfulltrúa með starfsnám útskrifaðist vorið 2005 og þá var farið að athuga um mat á náminu til launa. Þegar ekkert hafði gerst að tveimur árum liðnum, með nýjum kjarasamningum og endurmati á störfum sms = stuðningfulltrúa m starfsnám í apríl 2007 var þáverandi borgarstjóra Reykjavíkur  Vilhjálmi Þ.Vilhjálmssyni send áskorum þess efnis að meta námið til launa. Þar með hófst þessi endalausa ganga. Haldnir voru fundir með borgarstjóra,  ráðamönnum á menntasviði, hjá starfsmati og  Starfsmannafélaginu. Ingunn og Ólína sendu aftur inn beiðni um endurmat á starfinu 17.desember síðastliðinn og er málið enn í vinnslu tekið fyrir á fundum í starfsmatsnefnd og starfskjaranefnd  farið í hringi þar, en engin niðurstaða fengin. 

Kosning stjórnar var næst á dagskrá. Ingunn og Ólína gáfu kost á sér í stjórn og voru fundarmenn hvattir til að bjóða sig fram.Yfir kaffi og konfekti sem var í boði stuðningsfulltrúa Vogaskóla, gáfu 3 kost á sér í stjórn. Þar með var komin 5 manna stjórn, Ingunn H. Guðjónsdóttir Hólabrekkuskóla, Ólína J. Jónasdóttir Ártúnsskóla, Guðbjörg Björnsdóttir Hlíðaskóla, Soffía Eðvarðsdóttir Hlíðaskóla og Guðný K. Harðardóttir Öskjuhlíðarskóla.

Síðast á dagskrá voru önnur mál, var rætt um starf stuðningsfulltrúa, samræmi og ósamræmi milli skóla, nýja starfslýsingu, heilsársráðningu, starfshlutfall, undirbúningstíma og fleira. 

Voru fundarmenn sammála um að allt þetta væri tilefni fyrir annan fund og verkefni handa nýju stjórninni og fundi slitið.

Stjórnin stefnir að fundi sem fyrst þar sem hún skiptir með sér verkum.

Guðríður Erlingsdóttir fundarritari.

